
[bookmark: _Hlk170979888]Adferiad – Datganiad ar Gaethwasiaeth Fodern a Masnachu Pobl
Yn Adferiad, rydym yn ymroddedig iawn i ddiogelu hawliau dynol. Mae’r Datganiad Caethwasiaeth Fodern a Masnachu Pobl hwn yn amlinellu’r camau rydym wedi eu cymryd – ac yn parhau i’w cymryd – i sicrhau bod ein busnes a’n cadwyni cyflenwi’n parhau i fod yn rhydd o ecsbloetiaeth

Mae caethwasiaeth fodern yn cwmpasu caethwasiaeth, caethwasanaeth, masnachu pobl, a llafur gorfodol. Mae Adferiad yn cymryd ymagwedd o ddim goddefgarwch tuag at  unrhyw ffurf o gaethwasiaeth fodern. Ymrwymwn i ymddwyn yn foesegol, â gonestrwydd a chyda thryloywder yn ein holl faterion busnes tra’n gweithredu systemau a rheolaethau effeithiol i ddiogelu yn erbyn caethwasiaeth fodern.
Ein Sefydliad
Mae Adferiad yn darparu ystod eang o wasanaethau ar draws Cymru, gan gefnogi unigolion gyda materion iechyd meddwl, heriau defnydd sylweddau, anawsterau’n gysylltiedig â thai, a’r rhai hynny sy’n adfer yn dilyn trais domestig. Gyda gweithlu o dros 650 o staff ar draws pob un o’r 22 sir yng Nghymru ac yn Swydd Gaerhirfryn, cydweithiwn gydag awdurdodau lleol, byrddau iechyd, Llywodraeth Cymru, a sefydliadau eraill i ddarparu gwasanaethau dylanwadol.
Ymrwymiad i Hawliau Dynol
Gweithredwn ein nodau elusennol mewn modd sy’n gyfrifol yn foesegol, yn gymdeithasol ac yn amgylcheddol. Wedi ei alinio gyda’r Mesur Hawliau Dynol Rhyngwaldol ac Egwyddorion Arweiniol y Cenhedloedd Unedig ar Fusnes a Hawliau Dynol, rhoddwn urddas dynol yn ganolog yn ein gweithrediadau. Mae’r ymrwymiad hwn yn ymestyn i bob cyflogai, gweithiwr asiantaeth, a’r rhai hynny sy’n gysylltiedig yn anuniongyrchol drwy ein cadwyni cyflenwi.
Nid ydym yn goddef unrhyw ffurf o wahaniaethu, aflonyddu, na bwlio. Mae’n rhaid i bob rheolwr hyrwyddo cydraddoldeb, cynhwysiant, a chyfleoedd i bawb.
Polisïau ac Arferion
Polisïau Cydraddoldeb a Safonau
Mae ein Polisi Caethwasiaeth Fodern a Masnachu Pobl, Côd Ymddygiad Cyflenwyr, a’n Côd Ymddygiad Staff yn cadarnhau na fyddwn yn goddef camdrin hawliau dynol mewn unrhyw ran o’n busnes na chadwyni cyflenwi. Gweithredwn yn bendant ar unrhyw honiadau o gamymddygiad.
Polisi Chwythu’r Chwiban
Rydym yn annog cyflogai a phartneriaid i adrodd ar unrhyw amheuaeth o dorri hawliau dynol, yn cynnwys caethwasiaeth fodern. Ymchwilir i unrhyw adroddiadau’n drylwyr, a gweithiwn yn agos gyda thimau diogelu i gymryd y camau gweithredu priodol.
Arferion Recriwtio
Rydym yn cynnal yr arferion recriwtio mwyaf cadarn i ddiogelu yn erbyn llafur gorfodol ac ecsbloetiaeth. Mae’r rhain yn cynnwys:
· Gwiriadau cymhwyster i weithio a gwiriadau hanes cyflogaeth.
· Ymlyniad i arweiniad y Swyddfa Gartref.
· Gwiriadau DBS ar gyfer rolau perthnasol.
· Cynnig cyflog teg, gan sicrhau ein bod yn talu cyfradd y Living Wage Foundation o leiaf ar gyfer yr holl staff.
Asesiad Risg a Monitro’r Gadwyn Gyflenwi 
Mae Adferiad wedi arwyddo ac yn ymlynu i Gôd Ymarfer Llywodraeth Cymru ar gyfer Cyflogaeth Foesegol mewn Cadwyni Cyflewni ac yn sicrhau bod ein is-gontractwyr yn cydymffurfio. 
Diwydrwydd Dyladwy Cyflenwyr
Rydym yn cynnal diwydrwydd dyladwy ar gyfer pob cyflenwr, yn cynnwys gwiriadau ar gyfer euogfarnau blaenorol sy’n ymwneud â chaethwasiaeth fodern. Mae’n rhaid i’n contractau cyflenwyr:
· Ddileu caethwasiaeth fodern o’u gweithrediadau busnes.
· Fod yn atebol am arferion moesegol o fewn eu cadwyni cyflenwi.
· Ymlynu i safonau tâl ac amodau gwaith, yn cynnwys ar gyfer gweithwyr dramor.
Lefelau a Lliniaru Risg
Mae ein cadwyni cyflenwi’n cynnwys caffael staff, cynnal a chadw cyfleusterau, cyfleustodau, a nwyddau traul. Fe aseswn yr ardaloedd hyn ar gyfer risgiau caethwasiaeth fodern, gan flaenoriaethu cyflenwyr sy’n alinio gyda’n safonau moesegol ni.
Archwiliadau ac Adolygiadau
Rydym yn categoreiddio cyflenwyr yn ôl risg ac yn cynnal archwiliadau rheolaidd yn ôl yr angen. Gallai’r rhain gynnwys ymweliadau safle, cyfweliadau, ac adolygiadau cydymffurfiad. Mae cyflenwyr o risg uchel yn derbyn craffu pellach, er bod ein sylfaen cyflenwyr presennol o risg isel yn bennaf, gyda gwaith sy’n cael ei is-gontractio’n gyfyngedig.
Gwelliant Parhaus
Rydym yn cynnal cyfathrebiad agored gyda chyflenwyr, gan annog adborth a meithrin gwelliannau cyfunol i fynd i’r afael â risgiau caethwasiaeth fodern.
Hyfforddiant ac Ymwybyddiaeth
Mae pob cyflogai yn cwblhau hyfforddiant gorfodol blynyddol ar gaethwasiaeth fodern, yn cynnwys sut i adnabod ac adrodd ar ecsbloetiaeth. Darperir hyfforddiant arbenigol ar gyfer staff allweddol, megis staff sy’n arwain ar gaffael a diogelu, gan sicrhau dygnwch mewn ymgysylltiadau cyflenwyr.
Mesurau Diogelu
Rydym yn annog agoredrwydd ac yn cefnogi unrhyw un sy’n codi pryderon dilys yn ddidwyll, hyd yn oed os ydynt wedi camgymeryd. Ni fydd unrhyw un yn cael eu trin mewn modd anfanteisiol am adrodd ar eu hamheuon.

Mae Adferiad yn cymryd pob pryder o ddifrif, yn cynnwys y rhai hynny sy’n cael eu codi’n ddienw, ac yn eu harchwilio’n brydlon.
Cyfrifoldeb am y Datganiad hwn
Mae’r cyfrifoldeb, yn y pen draw, dros atal caethwasiaeth fodern yn syrthio ar Dîm Gweithredol a Bwrdd Ymddiriedolwyr Adferiad. Maent yn sicrhau bod y polisi hwn a’i weithrediad yn cydymffurfio gyda’r rhwymedigaethau cyfreithiol a moesegol. Mae’r rheolwyr ar bob lefel yn gyfrifol am sicrhau bod eu tîm yn deall ac yn ymlynu i’r polisi hwn.
Cyhoeddiad Gwirfoddol
Er nad oes yn rhaid i Adferiad gyhoeddi Datganiad Caethwasiaeth Fodern Blynyddol o dan Adran 54(1) o’r Ddeddf Caethwasiaeth Fodern 2015, rydym wedi dewis cyhoeddi’r datganiad hwn ar gyfer y flwyddyn ariannol sy’n dod i ben yn Ebrill 2024 fel rhan o’n hymrwymiad i arferion moesegol.
Cymeradwyaeth ar gyfer y Datganiad hwn
Cyhoeddwyd y datganiad hwn yn wirfoddol gan Adferiad gyda chymeradwyaeth gan Alun Thomas, Prif Weithredwr.

